
Shri Radha Pratahsmarana Stotram

ಶ್ರೀರಾಧಾಪ್ರಾತಃಸ್ಮರಣಸ್ತೋತ್ರಂ

ಶ್ರೀಕೃಷ್ಣಚಿತ್ತಕಮಲಾಸನಮಧ್ಯಸುಸ್ಥೇ
ಮಂದಸ್ಮಿತಾರುಣವಿಪಾಟಲಗಂಡಯುಗ್ಮೇ .

ಸೌಂದರ್ಯಸಾಗರತರಂಗಕಟಾಕ್ಷರೂಪೇ
ಶ್ರೀರಾಧಿಕೇಽಬ್ಜವದನೇ ತವ ಸುಪ್ರಭಾತಂ .. 1..

ಉತ್ತಿಷ್ಠ ಪದ್ಮಚರಣೇ ಪರಪದ್ಮರೂಢೇ
ಉತ್ತಿಷ್ಠ ಕೃಷ್ಣರಮಣೇ ಪರಕಾಮರೂಪೇ .

ಉತ್ತಿಷ್ಠ ದೇವಿ ಶಿವವಿಷ್ಣುವಿಧಾತೃವಂದ್ಯೇ
ಮಾತಃ ಸಮಸ್ತಜಗತಾಂ ತವ ಸುಪ್ರಭಾತಂ .. 2..

ರಾಧೇತಿ ವಾಗ್ದಲಪುಟೇನ ತು ಯೇ ಜಪಂತಿ
ತೇ ರಾಧ್ನುವಂತಿ ಪರಮೋರ್ಧ್ವಗತಿಂ ತ್ವದೇವ .

ಗೋಲೋಕರಾಜ್ಯಮಹಿಷೀಶ್ವರಪೂಜ್ಯಪಾದೇ
ಭಕ್ತಿಂ ವಿದೇಹೀ ಕಮಲೇ ತವ ಸುಪ್ರಭಾತಂ .. 3..

ದಾಮೋದರಪ್ರಣಯಕೇಲಿರತಾತುರಾಂಗೇ
ಭರ್ತುಂ ಜಗತ್ಸ್ವಪಯಸಾ ಪರಿತತ್ಪರೋಸಿ .

ಉತ್ತಿಷ್ಠ ತಾಪವಿಪಿಪಾಸನಮುದ್ವಿಹರ್ತುಂ
ಮೇಽಽರಾಧಿತೇ ಸುಲಲಿತೇ ತವ ಸುಪ್ರಭಾತಂ .. 4..

ರಾಸೇಶ್ವರೀತಿ ಪರಮಾಜಗದಂಬಿಕೇತಿ
ಕೃಷ್ಣಪ್ರಿಯೇತಿ ಕಮಲಾಕಮಲೋದ್ಭವೇತಿ .

ಪ್ರಾತೋ ಜಪಾಮಿ ತವ ನಾಮ ಸದೈವ ದೇವಿ
ಶ್ರೀರಾಧಿಕೇ ಸುಜನಿಕೇ ತವ ಸುಪ್ರಭಾತಂ .. 5..

ಜಾಟಾಖ್ಯಕುಲಜಾತೋಽಸ್ಮಿ ತೇ ಮಹಿಮ್ನೇ ಇದಂ ಸ್ತುತಿಂ .

ಸಮರ್ಪಯಾಮ್ಯಹಂ ರಾಧೇ ಕೃಷ್ಣಪ್ರಾಣಪ್ರಿಯೇ ಶುಭೇ .. 6..

ಇತಿ ಶ್ರೀರಾಧಾಪ್ರಾತಃಸ್ಮರಣಸ್ತೋತ್ರಂ ಸಂಪೂರ್ಣಂ .

